
Numri i lëndës: 2019:096393 

Datë: 15.10.2024 

Numri i dokumentit:     06299003 

C.nr.439/18 

GJYKATA THEMELORE NË GJAKOVË - Departamenti i Përgjithshëm, me gjyqtaren 

Fëllanza Knushaj, në çështjen juridike kontestimore të paditësit E. Sh.a (. . .”, pn, të cilin sipas 

autorizimit e përfaqëson I. ZH., kundër të paditurit M. R., nga Gjakova, Rr. . . , me objekt 

kontesti shkëputjen e kontratës për shit-blerjen e banesës, jashtë seancës gjyqësore, me datë 

15.10.2024 mori këtë: 

 

A K T V E N D I M 

 

I. KONSTATOHET e tërhequr padia e evidentuar me numrin C.nr. 439/18, e parashtruar 

me datë 16.07.2018, nga paditësi E. Sh.a (Ish . ..  pn, kundër të paditurit M. R., nga 

Gjakova, Rr. “.. . , me objekt kontesti shkëputjen e Kontratës për shit-blerjen e banesës. 

 

II. Secila palë i bart shpenzimet e veta procedurale. 

 

A r s y e t i m 

 

Paditësi, përmes të të autorizuarit të tij, në këtë gjykatë me datë 16.07.2018, ka parashtruar padi 

kundër të paditurit M. R., për shkëputjen e kontratës për shit-blerjen e banesës   

I autorizuari i paditësit, me datë 19.08.2024, ka paraqitur një parashtresë përmes së cilës e 

njofton gjykatën që e tërheq padinë në këtë çështje juridike-kontestimore për shkak se pala e 

paditur e ka paguar në tërësi obligimin e mbetur ndaj paditësit. 

Andaj gjykata në bazë të dispozitave të nenit 261, par. 1 të LPK-së, ku parashihet se : “Paditësi 

mund ta tërheqë padinë pa pëlqimin e të paditurit deri në momentin në të cilin i padituri e 

paraqet në gjykatë përgjigjen në padi.”, si dhe paragrafit 2 të po të njëjtin nen,  ku është 

përcaktuar se “Padia mund të tërhiqet edhe më vonë, deri në përfundimin e shqyrtimit kryesor, 

në qoftë se i padituri e jep pëlqimin për një gjë të tillë. Po që se i padituri brenda shtatë (7) 

ditësh nga dita e njoftimit për tërheqjen e padisë nuk deklarohet për këtë gjë, do të konsiderohet 

se e ka dhënë pëlqimin për tërheqjen e padisë.” dhe bazuar në faktin se i padituri edhe pas 

pranimit të parashtresës për tërheqjen e padisë nuk është deklaruar rreth së njëjtës, gjykata ka 

konsideruar se është dhënë pëlqimi për tërheqje të padisë nga ana e paditësit. 

Lidhur me shpenzimet procedurale gjykata ka vendosur në bazë të nenit 450 dhe 463 të LPK-

së. 

Nga të lartcekurat, dhe në mbështetje të nenit 261, par. 1, dhe 3 të LPK-së, u vendos si në 

dispozitiv të këtij aktvendimi.  

GJYKATA THEMELORE NË GJAKOVË   

Departamenti i Përgjithshëm 

C.nr.439/18, me datë 15.10.2024 

                                                                                                     Gjyqtarja, 

                                                                                                                          Fëllanza Knushaj 

 

  

 

KËSHILLË JURIDIKE: 

Kundër këtij aktvendimi, nuk është e lejuar ankesa, konform nenit 261 par.4, të LPK-së. 

 

 


